
A U R K I B I D E A

B SAILA:

Foru lege proposamenak:

—Foru Lege proposamena, Nafarroako Toki Administrazioari buruzko uztailaren 2ko 6/1990 Foru Legea

aldatzekoa, udaletako zinegotzien eta kontzejuetako kideen boto-eskuordetzea ezartze aldera. Eloy Villa-

nueva Cruz jaunak aurkeztu du (3. or.).

E SAILA:

Jabeldurak, mozioak eta adierazpen politikoak:

—Mozioa. Horren bidez, Nafarroako Gobernua premiatzen da telemedikuntzako eta telelaguntzako arloetan

proiektu pilotu bat abian jar dezan. Socialistas de Navarra parlamentu-taldeak aurkeztu du (5. or.).

—Mozioa. Horren bidez, Nafarroako Gobernua premiatzen da Konstituzio Auzitegiaren urriaren 3ko 2/1979

Lege Organikoak aitortzen dion prozedura abiaraz dezan, Hezkuntzaren arloan gastu publikoa arrazionali-

zatzeko apirilaren 20ko 14/2012 Errege Dekretu Legearen aurkako konstituziokontrakotasun errekurtsoa

aurkezteko. Nafarroa Bai parlamentu-taldeak aurkeztu du (6. or.).

—Mozioa. Horren bidez, Nafarroako Gobernua premiatzen da Konstituzio Auzitegiari buruzko 2/1979 Lege

Organikoaren 33.2. artikuluan aurreikusitako bide berezia balia dezan. Bildu-Nafarroa parlamentu-taldeak

aurkeztu du (7. or.).

—Erabakia. Horren bidez, Nafarroako Gobernua premiatzen da eskola-tailerrak mantentzeko beharrezkoa

den finantzaketa berma dezan. Landa Garapen, Industria, Enplegu eta Ingurumen Batzordeak onetsia

(8. or.).

—Erabakia. Horren bidez, Nafarroako Gobernua premiatzen da lan autonomoaren sustapena sar dezan

Nafarroako Enplegu Plan berrian. Landa Garapen, Industria, Enplegu eta Ingurumen Batzordeak onetsia

(8. or.).

—Mozioa. Horren bidez, Nafarroako Gobernua premiatzen da euskara erabil dezan, gaztelaniarekin batera,

Nafarroako Museoko testu idatzietan. Kulturako, Turismoko eta Erakunde Harremanetako Batzordean

izapidetzea (9. or.).

—Mozioa. Horren bidez, Nafarroako Gobernua eta Baluarte Fundazioa premiatzen dira, euskararen presen-

tziari eta garapenari dagokienez, aurrerapausoak eman ditzaten barneko errotulazioan eta testu inprimatu-

etan. Kulturako, Turismoko eta Erakunde Harremanetako Batzordean izapidetzea (9. or.).

—Adierazpen instituzionala, zeinaren bidez  Nafarroako Parlamentuak AEDIDH, OIDHP eta gizarte zibile-

ko 1.790 erakunde elkartuei zorionak ematen baitizkie, bakerako giza eskubidearen alde egin duten mun-

duko kanpaina arrakastatsua dela eta. Eledunen Batzarrak onetsia (10. or.).

F SAILA:

Galderak:

—Galdera, Hondakinak Kudeatzeko Plan Integralaren eta Olaztiko Portland lantegian hondakinak baloriza-

tzearen artean dagoen loturari buruzkoa, Manu Ayerdi Olaizola jaunak egina (11. or.).

—Galdera, “BEZa eta zerga bereziak, Estatuarekiko doikuntzak” kontusailari buruzkoa, Manu Ayerdi Olai-

zola jaunak egina (12. or.).

—Galdera, maiatzeko diru-bilketari buruzko datuan antzematen diren elementuei buruzkoa, doikuntza-plan-

teamendu berria ekarri baitute, Manu Ayerdi Olaizola jaunak egina (13. or.).

—Galdera, AHTaren Castejón-Cadreita zatiaren esleipena atzeratzearen arrazoiari buruzkoa, Eloy Villanue-

va Cruz jaunak egina (14. or.).

—Galdera, ETBko kanalak lurreko telebista digitalaren bidez hartzea normalizatzeko eta ahalbidetzeko

kudeaketa-lanei buruzkoa, Maiorga Ramírez Erro jaunak egina (14. or.).

—Galdera, joan den ekainaren 2an krisian sartu ginenetik eginiko ordainketa, abonu eta jarduketa adminis-

tratiboei buruzkoa, Maiorga Ramírez Erro jaunak egina (15. or.).

G SAILA:

Txostenak, deialdiak eta Parlamentuko informazioa:

—Deialdia, Nafarroako Parlamentuaren zerbitzuko administrari izateko lanpostu huts bat lekualdatze-lehia-

keta bidez betetzekoa. Lanpostuak betekizun gisa du euskaraz jakitea. Onartu eta baztertuen behin betiko

zerrenda (16. or.).

B saila:
FORU LEGE PROPOSAMENAK

Foru Lege proposamena, Nafarroako Toki Administrazioari buruzko

uztailaren 2ko 6/1990 Foru Legea aldatzekoa, udaletako zinegotzien

eta kontzejuetako kideen boto-eskuordetzea ezartze aldera.

Nafarroako Parlamentuko Mahaiak, 2012ko
ekainaren 11n egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Eloy Villanueva Cruz jaunak aurkeztu du Nafarroa-
ko Toki Administrazioari buruzko uztailaren 2ko
6/1990 Foru Legea aldatzeko Foru Lege proposa-
mena, udaletako zinegotzien eta kontzejuetako
kideen boto-eskuordetzea ezartze aldera.

Hori horrela, Legebiltzarreko Erregelamenduko
148. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Agintzea Nafarroako Toki Administrazioari
buruzko uztailaren 2ko 6/1990 Foru Legea alda-
tzeko Foru Lege proposamena, udaletako zinego-
tzien eta kontzejuetako kideen boto-eskuordetzea
ezartze aldera, Nafarroako Parlamentuko Aldizkari
Ofizialean argitara dadin.

2. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako.

Iruñean, 2012ko ekainaren 11n

Lehendakaria: Alberto Catalán Higueras

Foru Lege proposamena, Nafarroako

Toki Administrazioari buruzko uztai-

laren 2ko 6/1990 Foru Legea aldatze-

koa, udaletako zinegotzien eta kon-

tzejuetako kideen boto-eskuordetzea

ezartze aldera

ZIOEN AZALPENA

Nafarroako Parlamentuko Erregelamenduak
bosgarren kapituluan bozketei buruz ezartzen
duenez –zehazki, 94. artikuluko 2. idatz-zatian–,
foru parlamentarien botoa pertsonala eta delegae-
zina da. Manuak salbuespenak ere ezartzen ditu;
hartara, bi kasu zehazten ditu, zeinetan botoa ez
baita pertsonala eta delegaezina izanen:

a) Amatasuna dela-eta Osoko Bilkuraren saio-
etara joaterik ez duen parlamentariak bere botoa
beste parlamentari baten esku utzi ahalko du,
erditzearen ondorengo sei asteetan.

b) Behar bezala egiaztatutako ospitaleratze
baten edo gaixotasun larri baten ondorioz Osoko
Bilkuraren saioetara joaterik ez duten parlamenta-
riek beren botoa beste parlamentari baten esku
utzi ahalko dute.

Udal esparruan, Nafarroako Toki Administrazio-
ari buruzko uztailaren 2ko 6/1990 Foru Legeak
arautzen du entitateen arau-esparrua. 32. artikulu-
an 100 biztanle baino gutxiagoko herrietako kon-
tzeju irekiak aipatzen dira, eta 4. idatz-zatiko b)
letran alkatea ordezkatzeko aukera ematen da,
“kanpoan edo gaixorik” dagoen kasuetan.

38. artikuluan kontzejuak aipatzen dira modu
generikoan. Horien gobernua edo administrazioa
kontzejuburu baten bidez egiten da, eta hark izen-
datu behar du “kanpoan edo gaixorik” dagoenean
bere ordez aritu behar duen kidea. Halaber, 79.
artikuluak ezartzen du udaletako bilkurak ezin
direla hasi “korporazioburua edo idazkaria, edo
hauen legezko ordezkaria” bertan ez badago.



Halere, 6/1990 Legeak ez du jasotzen zinegotziak
ordezkatzeko aukera; hortaz, ematen du arrazoiz-
koa dela legea aldatzea, Nafarroako Parlamentuko
kideen egoerara egokitzeko.

Horregatik guztiagatik, Nafarroako Toki Admi-
nistrazioari buruzko uztailaren 2ko 6/1990 Foru
Legea honela aldatzea proposatzen da:

Artikulu bakarra. Idatz-zati berri bat gehituko
zaio Nafarroako Toki Administrazioari buruzko
uztailaren 2ko 6/1990 Foru Legeko 86. artikuluari.
Hona edukia:

“4. Zinegotzien eta kontzejukideen botoa per-
tsonala eta delegaezina da, honako kasuetan izan
ezik:

a) Amatasuna dela-eta bilkuretara joaterik ez
duen zinegotziak edo kontzejukideak bere botoa
beste zinegotzi edo kontzejukide baten esku utzi
ahalko du, erditzearen ondorengo sei asteetan.

b) Behar bezala egiaztatutako ospitaleratze
baten edo gaixotasun larri baten ondorioz bilkure-
tara joaterik ez duten zinegotziek edo kontzejuki-
deek beren botoa beste zinegotzi edo kontzejukide
baten esku utzi ahalko dute.

Botoa beste baten esku uzteko eskabidea ida-
tziz aurkeztu beharko zaio kasuko udalean esku-
mena duenari. Idazkian zehaztu egin beharko da
boto-delegazioa nork egiten duen eta nork hartzen
duen, bai eta delegazioaren iraupena ere”.

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da telemedikun-

tzako eta telelaguntzako arloetan proiektu pilotu bat abian jar dezan.

SOCIALISTAS DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
ekainaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Socialistas de Nava-
rra parlamentu-taldeak aurkezturiko mozioa, zei-
naren bidez Nafarroako Gobernua premiatzen
baita telemedikuntzako eta telelaguntzako arloe-
tan proiektu pilotu bat abian jar dezan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko ekainaren 11n

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeak,
Legebiltzarreko Erregelamenduan ezarritakoaren
babesean, ondoko mozioa aurkeztu du, Osoko
Bilkuran eztabaidatu eta bozkatzeko.

Orain dela gutxi, plataforma teknologiko baten
berri izan dugu Parlamentuan, Nafarroako ICITA
(Instituto Científico para la Innovación y Tecnolo-
gía aplicadas) enpresaren eskutik. Plataforma hori

arrakastaz probatua izan da jada beste erkidego
batzuetan; zenbait sari jaso ditu, osasunaren
esparruan informazioaren teknologiak erabiltzea-
gatik, eta osasun-laguntzarako bideratzen diren
baliabide publikoen efizientzia nabarmen hobe-
tzea ahalbidetuko luke.

Administrazioari eskaini zaion plataforma hori
doan ezarri eta abiaraziko litzatekeenez, egokia
dirudi plataforma horren bitartez lor litezkeen
emaitzak probatzeak, are gehiago kontuan har-
tzen badugu  zer eta baliabide publikoen eragin-
kortasuna eta efizientzia gaur egun erreferentzia
etengabea direla administrazio publikoentzat.

Erabaki proposamena:

Nafarroako Parlamentuak Nafarroako Gober-
nua premiatzen du telemedikuntzako eta telela-
guntzako arloetan proiektu pilotu bat abian jar
dezan hilabeteko epean, teknologia egokituko pla-
taforma baten bidez egiaztatu ahal izateko ea efi-
zientzia ekonomikoa hobetzen den ala ez, zenbait
gaixoren eta gaixo kronikoren laguntzari dagokio-
nez, bai eta horiek artatzeko baldintzak hobetzen
diren.

Hori jakinarazten da behar diren ondorioak
izan ditzan.

Iruñean, 2012ko ekainaren 5ean

Eleduna: Juan José Lizarbe Baztán

Mozioa. Horren bidez, Nafarroako Gobernua premiatzen da Konstituzio

Auzitegiaren urriaren 3ko 2/1979 Lege Organikoak aitortzen dion pro-

zedura abiaraz dezan, Hezkuntzaren arloan gastu publikoa arraziona-

lizatzeko apirilaren 20ko 14/2012 Errege Dekretu Legearen aurkako

konstituziokontrakotasun errekurtsoa aurkezteko.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
ekainaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
Konstituzio Auzitegiaren urriaren 3ko 2/1979 Lege
Organikoak aitortzen dion prozedura abiaraz
dezan, Hezkuntzaren arloan gastu publikoa arrazi-
onalizatzeko apirilaren 20ko 14/2012 Errege Dek-
retu Legearen aurkako konstituziokontrakotasun
errekurtsoa aurkezteko.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko ekainaren 11n

Lehendakaria: Alberto Catalán Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaletak, Legebiltzarreko Erregelamen-
duaren babesean, ondoko mozioa aurkeztu du,
Osoko Bilkuran eztabaidatu eta bozkatzeko.

Nafarroako Parlamentuko Eledunen Batzarrak
2012ko maiatzaren 2ko bilkuran txosten bat eska-
tzea erabaki zuen, jakiteko ea Hezkuntzaren arlo-
an gastu publikoa arrazionalizatzeko apirilaren
20ko 14/2012 Errege Lege Dekretuan jasotako
neurriek Nafarroako Foru Komunitateak hezkun-
tzaren arloan dituen eskumenak errespetatzen ote
dituzten.

Legebiltzarreko zerbitzu juridikoek egindako
txostenean esaten denez, arauaren izaera arau-
tzailearen sakona ezin da inolaz ere kokatu ez
funtzionarioen estatutu-araubidearen ez hezkun-
tza-sistemaren oinarrien esparruan; areago, txos-
tenak dio neurri horiek hezkuntzarako eskubidea
gauzatzeko oinarrizko baldintzekin duten zerikusia
urrun-urrunekoa dela. Agerian uzten du errege

lege dekretuak oinarrizko legedia balira bezala
jaso nahi dituela hogei urte urte baino gehiagoan
halakotzat jorratu ez diren gaiei buruzko xedape-
nak. Halatan, arau honek Foru Komunitatearen
erabaki-esparrua murrizten du, eta ente publiko
zarrastel bat balitz bezala hartzen du, bere kabuz
bereizten ez dakiena zein den bere zerbitzuak
emateko modurik arrazoizkoena. Txostenaren ara-
bera, berariazko bi xedapen ditugu kasu honetan,
zeinak bete-betean sartzen baitira unibertsitatez
kanpoko hezkuntza zerbitzuak antolatzeko eta
atxikitako hezkuntzako giza baliabideak arautzeko
eta kudeatzeko botere formalean; hau da, Nafarro-
ako Foru Komunitatearen eskumeneko arlo proto-
tipikoetan, Foruaren Hobekuntzan ezarritakoaren
arabera. Errege lege dekretu honen xedea da sek-
tore publiko nazionalarentzat ezarritako aurrekon-
tu-egonkortasunaren helburua lortzen laguntzea,
baina txosten juridikoak adierazten duen bezala,
ezin dugu ahantzi helburu hori aipatze hutsak
–zeina Espainiako Konstituzioko 135. artikuluan
jasotzen baita– ez diola Estatuari baimenik ema-
ten, 149.1.13 artikuluaren arabera, autonomia erki-
degoen eskumeneko arloei dagokion zeharkako
edozein xedapen emateko, estatutuekin eta Kons-
tituzioarekin bat.

Txosten horren ondorioa kontuan hartuta,
Nafarroako Parlamentuak Osoko Bilkuran eztabai-
datuko du konstituziokontrakotasun errekurtsoa
jarri ala ez, baina errekurtsoa jartzea erabakitzen
bada ere, jakina da Parlamentuak errekurtsoa jar-
tzeak ez duela arauaren indarraldia eteten. Gure
taldearen ustez, arau hau eten beharra dago, neu-
rri horien aplikazioak ondorio larriak izan ditzakee-
lako gure hezkuntza-sisteman, eta aukera hori
zabaltzen da errekurtsoa jartzen duena Nafarroa-
ko Gobernua baldin bada.

Hori dela-eta, parlamentu-talde honek ondoko
erabaki proposamena aurkeztu du:

Nafarroako Parlamentuak Nafarroako Gober-
nua premiatzen du abian jar dezan Konstituzio
Auzitegiari buruzko urriaren 3ko 2/1979 Lege
Organikoko 33. artikuluak aitortzen dion prozedura
eta, hartara, Hezkuntzaren arloan gastu publikoa
arrazionalizatzeko apirilaren 20ko 14/2012 Errege



Lege Dekretuko 3. eta 4. artikuluen eta azken
xedapenetako lehenbizikoaren aurkako konstituzi-
okontrakotasun errekurtsoa jar dezan. Orobat pre-
miatzen du aldebiko batzordearen premiazko dei-
aldia egin dezan arau-testua aldatzeko, eta
batzordearen bileran aipatu errege lege dekretua
eteteko eska dezan.

Iruñean, 2012ko ekainaren 7an

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da Konstituzio

Auzitegiari buruzko 2/1979 Lege Organikoaren 33.2. artikuluan

aurreikusitako bide berezia balia dezan.

BILDU-NAFARROA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
ekainaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Bildu-Nafarroa parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
Konstituzio Auzitegiari buruzko 2/1979 Lege Orga-
nikoaren 33.2. artikuluan aurreikusitako bide bere-
zia balia dezan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko ekainaren 11n

Lehendakaria: Alberto Catalán Higueras

MOZIOAREN TESTUA

Bildu-Nafarroa parlamentu-taldeak ondoko
mozioa aurkeztu du, Hezkuntzaren arloan gastu
publikoa arrazionalizatzeko premiazko neurriei
buruzko 14/2012 Errege Lege Dekretuko 3. eta 4.
artikuluen aurka Konstituzio Auzitegian konstituzi-
okontrakotasun errekurtsoa aurkezteari buruz.
Hona testua:

Nafarroako Gobernua premiatzea balia ditzan,
aipatu artikuluetan aurreikusitako neurriak ez apli-
katzearen alde Nafarroako Parlamentuak erakutsi-
tako borondatea gauzatze aldera, Konstituzio
Auzitegiari buruzko urriaren 3ko 2/1979 Lege
Organikoaren 33.2. artikuluan aurreikusitako bide
berezia edo borondate hori betetzen dela ziurta-
tzeko behar diren formula legalak, juridikoak eta
politikoak.

Iruñean, 2012ko ekainaren 5ean

Eledunak: Bakartxo Ruiz Jaso eta Maiorga
Ramírez Erro

Erabakia. Horren bidez, Nafarroako Gobernua premiatzen da eskola-tai-

lerrak mantentzeko beharrezkoa den finantzaketa berma dezan.

LANDA GARAPEN, INDUSTRIA, ENPLEGU ETA INGURUMEN BATZORDEAK ONETSIA

Nafarroako Parlamentuko Landa Garapen,
Industria, Enplegu eta Ingurumen Batzordeak,
2012ko ekainaren 7an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da eskola-taile-
rrak mantentzeko beharrezkoa den finantzaketa
berma dezan”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut. Honakoa du testua:

“Nafarroako Parlamentuak Nafarroako Gober-
nua premiatzen du enplegu-politika aktiboak eta,
zehazki, eskola-tailerrak eta gizarte-enplegu
babestua mantentzeko behar den finantzaketa
ziurta eta jar dezan Nafarroako Aurrekontu Oroko-
rren bidez.”

Iruñean, 2012ko ekainaren 8an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da lan autono-

moaren sustapena sar dezan Nafarroako Enplegu Plan berrian.

LANDA GARAPEN, INDUSTRIA, ENPLEGU ETA INGURUMEN BATZORDEAK ONETSIA

Nafarroako Parlamentuko Landa Garapen,
Industria, Enplegu eta Ingurumen Batzordeak,
2012ko ekainaren 7an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da lan autono-
moaren sustapena sar dezan Nafarroako Enplegu
Plan berrian”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako

Parlamentuko Aldizkari Ofizialean argitara dadin
agindu dut. Honakoa du testua:

“Nafarroako Parlamentuak Nafarroako Gober-
nua premiatzen du lan autonomoa sustatzeko
berariazko neurrien programa bat sar dezan
Enplegu Plan berrian”.

Iruñean, 2012ko ekainaren 8an

Lehendakaria: Alberto Catalán Higueras



Mozioa. Horren bidez, Nafarroako Gobernua premiatzen da euskara erabil

dezan, gaztelaniarekin batera, Nafarroako Museoko testu idatzietan.

KULTURAKO,TURISMOKO ETA ERAKUNDE HARREMANETAKO BATZORDEAN IZAPIDETZEA

Nafarroako Parlamentuko Mahaiak, 2012ko
ekainaren 11n egindako bilkuran, Eledunen Batza-
rrari entzun ondoren, hurrengo erabakia hartu
zuen, besteak beste:

1. Xedatzea Kulturako, Turismoko eta Erakunde
Harremanetako Batzordean izapidetu dadila Nafa-
rroa Bai, Bildu-Nafarroa eta Izquierda-Ezkerra par-
lamentu-taldeek aurkezturiko mozioa, zeinaren
bidez Nafarroako Gobernua premiatzen baita eus-

kara erabil dezan, gaztelaniarekin batera, Nafarro-
ako Museoko testu idatzietan. Mozioa 2012ko
ekainaren 1eko 55. Nafarroako Parlamentuko
Aldizkari Ofizialean argitaratu zen.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2012ko ekainaren 11n

Lehendakaria: Alberto Catalán Higueras

Mozioa. Horren bidez, Nafarroako Gobernua eta Baluarte Fundazioa pre-

miatzen dira, euskararen presentziari eta garapenari dagokienez,

aurrerapausoak eman ditzaten barneko errotulazioan eta testu inpri-

matuetan.

KULTURAKO,TURISMOKO ETA ERAKUNDE HARREMANETAKO BATZORDEAN IZAPIDETZEA

Nafarroako Parlamentuko Mahaiak, 2012ko
ekainaren 11n egindako bilkuran, Eledunen Batza-
rrari entzun ondoren, hurrengo erabakia hartu
zuen, besteak beste:

1. Xedatzea Kulturako, Turismoko eta Erakunde
Harremanetako Batzordean izapidetu dadila Nafa-
rroa Bai, Bildu-Nafarroa eta Izquierda-Ezkerra par-
lamentu-taldeek aurkezturiko mozioa, zeinaren
bidez Nafarroako Gobernua eta Baluarte Funda-
zioa premiatzen baitira, euskararen presentziari

eta garapenari dagokienez, aurrerapausoak eman
ditzaten barneko errotulazioan eta testu inprimatu-
etan. Mozioa 2012ko ekainaren 1eko 55. Nafarroa-
ko Parlamentuko Aldizkari Ofizialean argitaratu
zen.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2012ko ekainaren 11n

Lehendakaria: Alberto Catalán Higueras

Adierazpen instituzionala, zeinaren bidez  Nafarroako Parlamentuak

AEDIDH, OIDHP eta gizarte zibileko 1.790 erakunde elkartuei zorio-

nak ematen baitizkie, bakerako giza eskubidearen alde egin duten

munduko kanpaina arrakastatsua dela eta.

ELEDUNEN BATZARRAK ONETSIA

2012ko ekainaren 11n egindako bilkuran, Nafa-
rroako Parlamentuko Eledunen Batzarrak ondoko
adierazpena onetsi zuen:

“1. Zorionak ematen dizkiegu AEDIDH, OIDHP
eta gizarte zibileko 1.790 erakunde elkartuei,
bakerako giza eskubidearen alde egin duten mun-
duko kanpaina arrakastatsua dela eta, zeinaren
mugarr i izan bait ira Luarcako Adierazpena
(2006ko urr iaren 30), Bilboko Adierazpena
(2010eko otsailaren 24a), Bartzelonako Adierazpe-
na (2010eko ekainaren 2a) eta Santiagoko Adie-
razpena (2010eko abenduaren 10a).

2. Gonbit egiten diegu erakunde publikoei,
gizarte zibileko antolakundeei eta borondate
oneko pertsonei bat egiten jarrai dezaten bakera-
ko giza eskubidearen aldeko Munduko Aliantzare-
kin (www.aedidh.org), elkartasuna eta atxikimen-
dua erakutsita, hartara, Espainiako gizarte zibilak
gidatutako nazioarteko legegintza-ekimen hain
baliotsu eta beharrezko horri.

3. Espainiako eta Nafarroako gobernuak ani-
matzen ditu: a) Nazio Batuen organo eskudunetan
areagotu dezaten nazioarteko gizarte zibilak bake-
rako giza eskubidearen kodifikazioaren alde abia-
razitako ekimenei emandako babesa .

b) Giza Eskubideen Kontseilua premia dezaten
bere kodifikazio-lanetan kontuan hartzera Batzor-
de Aholku-emaileak aurkeztutako bakerako esku-
bideari buruzko adierazpena eta Bakerako Giza
Eskubideari buruzko Santiagoko Adierazpena,
gizarte zibilak 2010eko abenduaren 10ean one-
tsia. Hartara, bere adierazpen-proiektuak pertso-
nen, taldeen, gutxiengoen, herrien nahiz gizateria-
ren bakerako eskubidea jasoko du, nazioarteko
eragile guztiek eskubide hori gauzatzeari dagokio-
nez beren gain hartu beharreko betebeharrak eza-
rriko ditu, eta proposatuko du Batzar Nagusiak
bakerako giza eskubideari buruzko  lan-talde bat
ezartzea, zeinak etorkizuneko adierazpenaren
aplikazioa gainbegiratu beharko baitu.

c) Giza Eskubideen Kontseiluari eska diezaio-
ten 2012ko ekainean lan-talde ireki bat ezartzea,
bakerako eskubideari buruz abian den kodifikazio-
prozesuarekin jarraituko duena, gizarte zibilareki-

ko lankidetza estuan. Aipatu lan-taldea hamar
lanegunez bildu beharko litzateke gutxienez ere,
bi bilkuralditan banaturik. Gizarte zibileko elkarteei
eta Batzorde Aholku-emaileko idazketa-taldeko
lehendakariari kodifikazio-lanetan aktiboki parte
hartzeko gonbita egin beharko litzaieke.

d) Giza Eskubideen Kontseiluari eska diezaio-
ten lehenbailehen buka ditzan bere kodifikazio-
lanak, zertarako eta Batzar Nagusiari proiektu bat
helarazteko, zeina Batzar Nagusiak Bakerako
Giza Eskubidearen Adierazpen Unibertsal gisa
aldarrikatu ahal izanen baitu, beranduenez ere
2015ean.

4. Espainiako Estatuko beste legebiltzar batzu-
ei eta Eskualde Legebiltzarretako Europako Fede-
razioari gonbit egiten diegu bakerako giza eskubi-
dearen nazioar teko kodetzearen alde azal
daitezen, halako moduan non interesdunek esku-
bide hori osotara galdatzen ahalko baitute admi-
nistrazio publikoetan eta justizia auzitegietan, eta
Nafarroako Arartekoari eskatzen ahalko baitiote
eskubide hori osotara jaso dezan bere jarduera-
esparruetan.

5. Ikerkuntzako institutuei, unibertsitateei eta
Nafarroako gizarte zibileko antolakundeei gonbit
egiten diegu bakoitzak bere curriculumean jaso
ditzan bakerako giza eskubideari buruzko irakas-
kuntza, trebakuntza eta ikerkuntza, Bakerako Giza
Eskubideari buruzko Santiagoko 2010eko abendu-
aren 10eko Adierazpenaren eta adierazpen horren
prestalanen argitan, zeinak www.aedidh.org web-
gunean kontsulta baitaitezke.

5. Erabaki honen berri emanen zaie arestian
aipatutako gobernu eta erakunde publiko guztiei,
bai eta Nazio Batuen idazkari nagusiari eta Giza
Eskubideetarako Nazio Batuen goi-komisarioari
ere. Nazio Batuak premiatzen ditugu bakerako
giza eskubidea nazioartean kodetzeko eta arian-
arian garatzeko prozesuan aktiboki lagun dezan,
Nazio Batuen Gutuneko printzipioen eta asmoen
esparruan”.

Iruñean, 2012ko ekainaren 11n

Lehendakaria: Alberto Catalán Higueras

F saila:
GALDERAK

Galdera, Hondakinak Kudeatzeko Plan Integralaren eta Olaztiko Port-

land lantegian hondakinak balorizatzearen artean dagoen loturari

buruzkoa.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2012ko
ekainaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Manu Ayerdi Olaizola
jaunak aurkeztutako galdera, Hondakinak Kudea-
tzeko Plan Integralaren eta Olaztiko Portland lan-
tegian hondakinak balorizatzearen artean dagoen
loturari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2012ko ekainaren 11n

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Manu Ayerdi Olaizolak, Legebiltzarreko
Erregelamenduan ezarritakoaren babesean,
ondoko galdera egin du, Nafarroako Gobernuko
lehendakariorde Jiménez jaunak Osoko Bilkuran
ahoz erantzun dezan.

Iragan maiatzaren 17an, Gobernuko lehenda-
kariorde Jiménez jaunak adierazpen batzuk egin
zituen Olaztiko Portland lantegian hondakinak
balorizatzeari buruz, Olaztin UGT sindikatuak
duen atalarekin egindako bilera baten osteko
prentsaurreko batean.

Adierazpen haietan, Jiménez jaunak adierazi
zuen “konponbidearen atarian” zeudela Nafarroa-
ko zementu-fabrikak aurrera jarraitzeko dituen ara-
zoak, eta orobat adierazi zuen lantegi horretan
hondakinak balorizatzea “ongi uztartzen dela
Nafarroako Hondakinak Kudeatzeko Plan Integra-
laren ildo nagusiekin, eta bere jarduera manten-
tzeko arazo nagusietako bat konpontzeko balio

duela”, baldin eta kontuan hartzen badira Nafarroa-
ko Hondakinak Kudeatzeko Plan Integralean jaso-
tzen diren ingurumen-determinazioak eta Olaztiri
erregai alternatiboak erabili ezinak dakarkion
kostu-gehikuntza.

Orobat adierazi zuen konponbide horrek beha-
rrezkoa duela Gobernuak “lehentasunezko” gisa
izapidetzea enpresak aurkeztuko duen Udalez
gaindiko Proiektu Sektoriala, eta, sei milioi euroko
inbertsioari esker, Nafarroako lantegiak talde bere-
ko beste batzuekiko lehiakortasuna hobetu ahalko
duela , enplegua mantendu eta ingurumenarekiko
konpromisoa sendotu ahalko duela”.

Portland-ek Parlamentuan bertan berretsi du
proiektu horren bitartez ez duela zementua ekoiz-
teaz harantzagoko asmorik eta ez duela inola ere
bihurtu nahi berariazko jarduera gisa errausketa-
ren bitartez hondakinak tratatu eta deuseztatzen
dituen Nafarroako eragile.

Adierazpen horiek eta ondoren izandako mugi-
menduek areagotu egin dute kontrako tesia, zei-
naren arabera Olaztiko instalazioak hondakinak
errausteko planta bihurtuko bailirateke Nafarroan,
Nafarroako Hondakinak Kudeatzeko Plan Integra-
lean jasotakoari jarraikiz, nahiz eta dokumentu
horretan espresuki esan eskualde horretan ez
dela komeni halako azpiegitura bat ezartzea,
alderdi teknikoei eta ingurumenekoei erreparatuta.

Horrenbestez, foru parlamentari honek ondoko
galderak egiten dizkio Lehendakariordeari:

1. Zer lotura dago Hondakinak Kudeatzeko
Plan Integralaren eta Olaztiko Portland lantegian
hondakinak balorizatzearen artean ?  Olaztiko lan-
tegian hondakinak balorizatzea eta  Nafarroako
Hondakinak Kudeatzeko Plan Integralaren ildo
nagusiak ongi uztartzen direla  diozunean, zeri
buruz ari zara? Zementu-fabrikako balorizatzea

noraino da Hondakinak Kudeatzeko Plan Integra-
laren konponbide?

2. Zergatik proposatzen da Udalez gaindiko
Proiektu Sektorial bat izapidetzea eta zergatik esa-
ten da konponbidearen gakoa hori dela?

Iruñean, 2012ko ekainaren 5ean

Foru parlamentaria: Manu Ayerdi Olaizola

Galdera, “BEZa eta zerga bereziak, Estatuarekiko doikuntzak” kontusai-

lari buruzkoa.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2012ko
ekainaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Manu Ayerdi Olaizola
jaunak aurkeztutako galdera, “BEZa eta zerga
bereziak, Estatuarekiko doikuntzak” kontusailari
buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Ekonomia eta Ogasun Batzordean izapide-
tzea.

Iruñean, 2012ko ekainaren 11n

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Manu Ayerdi Olaizola jaunak, Legebiltza-
rreko Erregelamenduan ezarritakoaren babesean,
ondoko galdera aurkeztu du, Nafarroako Gobernu-
ko kontseilari Miranda jaunak Nafarroako Parla-
mentuko Ekonomia eta Ogasun Batzordean ahoz
erantzun dezan.

Nafarroako Gobernuak 2012ko lehen bost hila-
beteetako diru-bilketari buruz emandako informa-
zioan, hutsik ageri da urtarrileko eta otsaileko
“BEZa eta zerga bereziak, Estatuarekiko doikun-
tzak” izeneko kontusaila; martxoko zenbatekoak,
berriz, ez dira aldatzen apirilean eta maiatzean.

Zehazki, “BEZa, Estatuarekiko doikuntzak” ize-
nekoari dagokionez, diru-bilketa 55.448.353 euro
gutxiagokoa izan da, eta “Zerga bereziak, Estatua-
rekiko doikuntzak” izenekoan, 5.808.283 euro
gutxiagokoa.

Hona galderak:

1. Zenbatekoa hiru hilabetean behin kalkula-
tzen al da?

2. Zer aurreikuspen egin ditu Gobernuak ekai-
nerako, kontusail horiei dagokienez?

3. Bi zenbateko horien bilakaera negatiboa da
2011rekin alderatuta; bereziki, zerga bereziena,
diru-bilketa  32 milioi euro gehiagokoa izatetik ia 6
milioi gutxiagokoa izatera igaro baita. Zergatik?

Iruñean, 2012ko ekainaren 5ean

Foru parlamentaria: Manu Ayerdi Olaizola

Galdera, maiatzeko diru-bilketari buruzko datuan antzematen diren ele-

mentuei buruzkoa, doikuntza-planteamendu berria ekarri baitute.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2012ko
ekainaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Manu Ayerdi Olaizola
jaunak aurkeztutako galdera, maiatzeko diru-bilke-
tari buruzko datuan antzematen diren elementuei
buruzkoa, doikuntza-planteamendu berria ekarri
baitute.

2. Nafarroako Parlamentuko Aldizkari Ofizia-
lean argitara dadin agintzea.

3. Ekonomia eta Ogasun Batzordean izapide-
tzea.

Iruñean, 2012ko ekainaren 11n

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Manu Ayerdi Olaizola jaunak, Legebiltza-
rreko Erregelamenduan ezarritakoaren babesean,
ondoko galdera aurkeztu du, Nafarroako Gobernu-
ko kontseilari Miranda jaunak Nafarroako Parla-
mentuko Ekonomia eta Ogasun Batzordean ahoz
erantzun dezan.

2012ko maiatzaren 11n, “Nafarroan ekonomia
eta enplegua sustatzeko eta 2012ko aurrekontu-
garapena nahiz defizitaren helburuaren betetzea

bermatzeko akordioa” sinatu zuten UPNk eta
PSNk. Akordioan, 53,9 milioi euroko gehiegizko
defizita ezarri zen. Parentesi artean “2012ko apiri-
leko aurreikuspena” jaso zen, eta hori logikoa da,
zeren ordurako eskueran baitzeuden apirileko
diru-bilketaren datuak.

20 egun geroago, ekainaren 1ean, maiatzeko
diru-bilketako datuak ezagututa, Miranda jaunak
jendaurrean jakinarazi zuen 132 milioi euro gehia-
go “izoztu” edo “bereizi” beharra zegoela, diru-bil-
keta jaits zitekeela aurreikusita.

Halere, maiatzeko diru-bilketak –datu berria–,
apirilekoaren aldean –lehen murrizketarako balia-
tutako datua–, ez du okerrera hain nabarmen egi-
ten, oro har. 2012ko apirilean, 2011ko apirilarekin
alderatuta, diru-bilketa ehuneko 11,88 jaitsi zen;
eta 2012ko maiatzean, 2011ko maiatzarekin alde-
ratuta, ehuneko 13,50.

Hona galdera:

Zer elementu berri ikusten dira maiatzeko diru-
bilketaren datuan, apirilekoa diru-bilketan ageri ez
zirenak eta doikuntza-planteamendu berria eragi-
ten dutenak? Zer eragin dute zuzeneko nahiz
zeharkako zergen diru-bilketari buruz aste batzuk
lehenago egindako aurreikuspenetan?

Iruñean, 2012ko ekainaren 5ean

Foru parlamentaria: Manu Ayerdi Olaizola

Galdera, AHTaren Castejón-Cadreita zatiaren esleipena atzeratzearen

arrazoiari buruzkoa.

ELOY VILLANUEVA CRUZ JAUNAK EGINA

Nafarroako Parlamentuko Mahaiak, 2012ko
ekainaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Eloy Villanueva Cruz
jaunak aurkeztutako galdera, AHTaren Castejón-
Cadreita zatiaren esleipena atzeratzearen arra-
zoiari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2012ko ekainaren 11n

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde
Popularreko foru parlamentari Eloy Villanueva
Cruz jaunak, Legebiltzarreko Erregelamenduan
ezarritakoaren babesean, ondoko galdera egin du,
Sustapen eta Etxebizitzako kontseilariak Osoko
Bilkuran ahoz erantzun dezan:

– Zein da AHTaren Castejón-Cadreita zatiaren
esleipena atzeratzearen arrazoia? Noizko aurrei-
kusten da ebatziko dela?

Iruñean, 2012ko ekainaren 11n

Foru parlamentaria: Eloy Villanueva Cruz

Galdera, ETBko kanalak lurreko telebista digitalaren bidez hartzea nor-

malizatzeko eta ahalbidetzeko kudeaketa-lanei buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2012ko
ekainaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Maiorga Ramírez Erro
jaunak aurkeztutako galdera, ETBko kanalak lurre-
ko telebista digitalaren bidez hartzea normaliza-
tzeko eta ahalbidetzeko kudeaketa-lanei buruz-
koa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko ekainaren 11n

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramírez Erro jaunak, Legebiltza-

rreko Erregelamenduan ezarritakoaren babesean,
ondoko galdera egin dio Nafarroako Gobernuari,
idatziz erantzun dezan:

2009ko uztailaren 4an, Nafarroako Foru Komu-
nitateko lehendakari Miguel Sanz Sesmak eta
EAEko lehendakari Patxi López Álvarezek  lanki-
detza hitzarmen bat sinatu zuten, helburu zuena,
besteak beste, ETBren kanalak normaltasunez
ikusi ahal izatea LTD bidez.

Hori dela eta, parlamentari honek hauxe jakin
nahi du:

• Egungo Nafarroako Gobernuak, eratu zenez
geroztik, zer zuzemen, jarduketa, lan-bilera eta
abar egin ditu, ETBren kanalak normaltasunez
ikusi ahal izan daitezen LTD bidez?

• Aipatu auzi hori dela-eta egindako bileren
akten, egindako txostenen, izandako hartu-ema-
nen eta dagoen dokumentazioaren kopia eskatzen
dut.

Iruñean, 2012ko ekainaren 7an

Foru parlamentaria: Maiorga Ramírez Erro

Galdera, joan den ekainaren 2an krisian sartu ginenetik eginiko ordainke-

ta, abonu eta jarduketa administratiboei buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2012ko
ekainaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Maiorga Ramírez Erro
jaunak aurkeztutako galdera, joan den ekainaren
2an krisian sartu ginenetik eginiko ordainketa,
abonu eta jarduketa administratiboei buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko ekainaren 11n

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramírez Erro jaunak, Legebiltza-
rreko Erregelamenduan ezarritakoaren babesean,
ondoko galdera egin dio Nafarroako Gobernuari,
idatziz erantzun dezan:

•  Nafarroako Gobernua iragan ekainaren 2an
krisian sartu zenetik eta krisia gainditu arte, baldin
eta gainditzen bada, zenbat ordainketak eta admi-
nistrazio-jarduketak pairatu dute egoera hori eta
ezin izan dira egin aurreikusitako denboran?

• Aipatu jarduketa horietako bakoitzaren
zerrenda, justifikatua, eskatzen dut.

Iruñean, 2012ko ekainaren 7an

Foru parlamentaria: Maiorga Ramírez Erro

Deialdia, Nafarroako Parlamentuaren zerbitzuko administrari izateko lan-

postu huts bat lekualdatze-lehiaketa bidez betetzekoa. Lanpostuak

betekizun gisa du euskaraz jakitea.

Onartu eta baztertuen behin betiko zerrenda

Amaitu da 2012ko maiatzaren 30ean onetsita-
ko behin-behineko zerrendari erreklamazioak aur-
kezteko epea, eta ez da halakorik aurkeztu. Hori
horrela, eta kontuan izanik Nafarroako Parlamen-
tuaren zerbitzuko administrari izateko lanpostu
huts bat, euskaraz jakitea betekizun duena, leku-
aldatze-lehiaketa bidez betetzeko deialdiako 4.4
oinarrian xedatua –deialdia 2012ko apirilaren
16ko 71. Nafarroako Aldizkari Ofizialean argitaratu
zen–,

ERABAKI DUT:

Lehena. Lekualdatze lehiaketa horretako
onartu eta baztertuen behin betiko zerrenda
onestea, deialdiko 4.4 oinarrian ezarritakoarekin
bat. Horra:

Onartuak:

Gorka Aldaz Payan

Gentzane Goikoetxea Irigoyen

Baztertuak:

Carmen Aguirre López (*)

María José Mangado Cortés (*)

(*) 2.1.d) oinarrian ezarritako proba, euskararen
jakintza egiaztatzekoa, gainditu ez izateagatik.

Bigarrena. Erabaki hau Nafarroako Parlamen-
tuko Aldizkari Ofizialean argitaratzea.

Iruñean, 2012ko ekainaren 11n

Lehendakaria: Alberto Catalán Higueras

G saila:
TXOSTENAK, DEIALDIAK ETA PARLAMENTUKO INFORMAZIOA


